
Saptasthana Churnika

సప్తస్థాన  చూర్ణికా

ఓం శ్రీగణేశాయ  నమః ।
అస్తి ఖలు సప్తసాగరసప్తకులాచలసప్తద్వీపపరిమణ్డితే  భూమణ్డలే
పఞ్చాశత్కోటియోజనవిస్తీర్ణే జమ్బూద్వీపో రత్నద్వీపః ।
తత్రాత్యుత్తమాః  షట్పఞ్చాశద్ దేశాః ।
తేష్వపి అనేకకోటిసురాలయభూసురాలయమణ్డితశ్చోలదేశః  ।
తస్మిన్నపి అపరిమితహరిహరాలయవిబుధకోటిసఙ్కీర్ణసహ్యజాతీరస్థలాని   సర్వోత్తమాని
।
తేష్వపి ఏతావత్త్వరహితవైభవం  సాక్షాద్దాక్షాయణీపతినివాసభూతం  సహస్రవదనేనాపి
సహస్రకోటియుగైరపి   వర్ణితుమశక్యమవాఙ్మనసగోచరమత్యద్భుతవైభవమనాద్యం 
కిఞ్చిదస్తి స్థలమ్  ।
తస్మిన్ వృన్దారకపతినన్దనవనశోభిమన్దారముఖవృన్దారకతరుసన్దోహసన్దేహకరమాకన్దకున్దతిన్దుకచన్దనచమ్పకచామ్పేయపనసపాటలప్రియాలహిన్తాలతాలతమాలకృతమాలనక్తమాలతక్కోలరసాలవకులసరలతిలకామలకజమ్బుజమ్బీరఖర్జూరనాలికేరదాడిమద్రాక్షానారఙ్గబదరీబి             
ల్వకపిత్థకదలీపటలజటిలఘటవిటపుటతటకుటజలికుచపలాశచిలపున్నాగనాగకింశుక
బన్ధూకచ్ఛాయకజీవకాశోకహిన్దూకకేతకరసపూర్ణగన్ధపూర్ణిముచుకున్దరసగన్ధఘనబృన్దపులిన్దవకులవఞ్జులకరలకోమలస్ఫూర్జవిస్ఫూర్జవిదారకోవిదారకూర్మారమన్దారతుమ్బీరార్జున             
తర్జనవికర్జనకదమ్బకాదమ్బహేరమ్బవిలమ్బతుమ్బకురుమ్బాశ్వకర్ణగోవర్ణగోకర్ణగోచూర్ణఘనసవిఘసవరుణతరుణతరఙ్గవిచులిఙ్గవిబధవనయక్షఫలయక్షధవసూధవమాధవమరుధవపురీధవ       
సిన్ధూపనిక్షీపదీపనీపప్రదీపభూపగోపోపకూపవిత్పలతిత్పలమరుత్పలవీరవీరవసువీరఫలపూరబీజపూరకన్దసారతిన్త్రణఘన్త్రణయన్త్రణబోధసమ్బోధన్యగ్రోధహిమ్బుమల్లీమతల్లీబల్లీవీరవల్లీవసన్తీవాసన్తీజీవన్తీజవన్తీజాతీహేమజతీవిదూతీవిశాలీవేశాలీతులసీకుముదోత్పలనీలోత్పలమాలతీమాధవీమధుకరపఙ్కజపారిజాతప్రముఖనిఖిలభూరుహలతామణ్డలనిరన్తరదలకుసుమఫలభరితవిటపావృతోద్యానసుశోభితే             ,
కృతపాతకపామరజనపావనకరణనిపుణకావేరీశీతలజలస్పృష్టమన్దమలయమారుతసమ్పర్కవికసితకేతకీచమ్పకమల్లికాదికుసుమఘుమువుమితవాసనానన్తభరితవిబుధనికరే   ,
అఖిలప్రపఞ్చస్థలసఞ్చారాపూరణమనోరథచన్ద్రశేఖరచరణారవిన్దమకరన్దనిశ్చఞ్చలచఞ్చరీకాయమానవిరిఞ్చతనయాదిమునిసఞ్చయతపఃసఞ్చయసిద్ధిప్రదే      
ముక్తిప్రదే ,నిత్యోత్సవపక్షోత్సవమాసోత్సవసంవత్సరోత్సవరథోత్సవడోలోత్సవవసన్తోత్సవపుప్యోత్సవపుష్పోత్సవప్రజో ?(ప్లవే )త్సవవిజయోత్సవమహోత్సవమహావైభవే ,
చైత్రోత్సవపఞ్చమదినకృతాత్మపూజానన్దభరితమహేశ్వరవృషభవాహనమహరథోత్సవసన్దర్శనాగతసప్తస్థలదేవతాగణసురగణమునిగణనిబిడీభూతనృత్తగీతవాద్యసఙ్గీతసఙ్ఘోషసన్తోషితచతుర్వర్ణజనకోటిసంసేవిన్తే       
ప్రపఞ్చసంరక్షణ  దీక్షితే శకృతపఞ్చాక్షరతారకమన్త్రోపదేశపఞ్చశరారిశరీరదాయకే
పఞ్చనదస్థలే  యో దేవః సకలకోటిదేవేషు మహాదేవ ఇతి సకలకోటివిబుధైః  సతతం
సమ్పూజ్యతే స భగవాన్ ధర్మసంవర్ధనీశః  జగదీశః,
చన్ద్రామృతసూర్యపుష్కరణీజలజటామణ్డలస్థగఙ్గాతోయగిరిజాపయోధరక్షీరవృషభఫేనపఞ్చనదీపతిః   
పశుపతిః విశిష్టమహామునివరిష్ఠవసిష్ఠభగినీవివాహమహోత్సవసన్తోషితనన్దికేశ్వరసమేతః   

సప్తస్థాన  చూర్ణికా

గిరిజాసమేతః సప్తస్థలప్రదక్షిణాగమనస   (ద)హృదయః సదయఃసురథమహీపతిమనోరథపూరణసన్దర్శితదక్షిణోత్తరకైలాస 
(భణ్డ )భర్మనిర్మితప్రాకారగోపురవిమానగర్భగృహార్ధమణ్టపమహామణ్టపస్నపనమణ్టపపుజామణ్టపపుణ్యమణ్టపనృత్తమణ్టపనాట్యమణ్ట్పసోపానప్రదక్షిణమణ్టపపాశ్చమేధప్రదక్షిణమణ్టపజపతపః            
సిద్ధికరజప్యేశ్వరమణ్టపశాన్తమణ్టపదాన్తమణ్టపవసన్తమణ్టపోద్యానమణ్టపశ్రీవిలాసమణ్టపశ్రీచూర్ణమణ్టపకృష్ణగన్ధమణ్టపపారార్తికమణ్టపకౌతుకభూకృత               (మత)
మణ్టపవేదశాస్త్రసర్వపురణవ్యవహారమణ్టపహరిబ్రహ్మేన్ద్రాదిసమూహమణ్టపాష్టాదశవాద్యఘోషమణ్టపరత్నమణ్టపపుష్పసుగన్ధపరిమలవిలాసమణ్టపధర్మసంవర్ధనీసకలభోగభోభ్యమణ్టపవిచిత్రచిత్రాఙ్కితమణ్టపోపమణ్టపమహామణ్టపచతుఃస్తమ్భమణ్టపషోడశస్తమ్భమణ్టపశతస్తమ్భమణ్టపసహస్రస్తమ్భమణ్టపానేకస్తమ్భమణ్టపాదిమణ్టపవిరాజితమహాలయవినిర్గతః                           ,
అతిధవలితవుముబుమాయమాననవకోటిమల్లికాహారముక్తాహారముకురవరనికరసింహముఖశరభముఖకనకదణ్డమణ్డితనవరత్నమణిఖచితతప్తకాఞ్చనశిబికాసుస్థితః   
మునిహృది స్థితః ,అపహసితచన్ద్రమణ్డలశ్వేతచ్ఛత్రోభయచామరవాలవ్యజనపతాకాదిసకలబిరుదాదివిరాజమానః  
సకలవిబుధసంస్తూయమానః భేరీమృదఙ్గమద్దలతాలకాహలదున్దుభితూర్యతుమ్బురువీణావేణునూ  
పురమడ్డుకడిణ్డిమడమరుకజర్ఝరధవలశఙ్ఖపణవపటహాష్టాదశవాద్యఘోషసమేతశబ్దాయమానసకలదిగన్తరః     
నానావిధవర్ణసువర్ణపుష్పస్తబకకోటిన్దేదీప్యమానమలయచన్దనాగరుగుగ్గులుగోఘృతఘనసారధూపవర్తిదివ్యపరిమలవాసనాదిఘుముఘుమాయమానసకలలోకః    
సంరక్షితసకలలోకఃహాటకకటకకేయూరనూపురహారవిరాజితకలేబరః కటితటసుఘటితహేమామ్బరః
చణ్డకిరణమణ్డలరుచిషణ్డకఖణ్డకమణిఖచితముకుటమణ్డితశశిఖణ్డః       రత్నకుణ్డలశోభితగణ్డః 
తారాధిపసేవారతముక్తాహారాయితతారాలివిరాజితః మారాయుతకోటిసుకుమారాకృతిః
మారారాతిః శరణాగతశతకోటిజనశతకోటిపాపగిరిశతకోటిః ధూర్జటిః
సప్తస్థలప్రదక్షిణవిచక్షణపదక్రమశ్రుతిస్మృతిసులక్షణలక్షకోటిబ్రాహ్మణోత్తమకృతవేదపారాయణశ్రవణపరమానన్దభరితః      
గానవిశారదనారదసన్నిభపరమభాగవతోత్తమకృతదివ్యనామసఙ్కీర్తనశ్రవణహర్షపులకాఙ్కితదేహః 
ధర్మసంవర్ధనీవిలసదర్ధదేహః   భక్తాపదన్ధతమఃసప్తాశ్వబృహదమ్బాసహిత -ఆపత్సహాయేశ్వరాభ్యాగమనసమ్మానసమ్పూజితః
శ్రీప్రయాణస్థలనికటఘటితపటహభేరీవాద్యడమడమధ్వనిశ్రవణససమ్భ్రమసన్దర్శనాయ    
సముస్థితదివాకరః
కరుణాకరః అనేకకోటిభూసురవరాన్నదాననిపుణ-అసదృశనాయకీసహితఓదనేశ్వర
ప్రత్యుత్థాన   బహుమానసమ్పూజితః చతుర్వేదోద్ధారణ  నిపుణమఙ్గలనాయకీసహితవేదపురీశ్వరసపర్యాసమ్మోదితమానసః
మునిజననిహితమానసః అఖిలభూసురవరాద్యనేకకోటిభక్తజనసూర్యాతపపరిశ్రమాపనోదనకామో
భక్తపరాధీనః చరాచరప్రపఞ్చనిర్మాణచతురచతురాననశిరఃఖణ్డనపణ్డిత    మఙ్గలనాయకీసహితఖణ్డీశ్వరాలయస్థః  
ఏలోశీరలవఙ్గసంవాసితబహుశీతలస్వచ్ఛజలశుణ్ఠీరామఠసైన్ధవజమ్బీరఫలసారబహురుచిరతక్రశర్కరామిశ్రితగోఘృతసంసిక్తపృథుకపానకపాదుకావ్యజనచ్ఛత్రముద్గఖణ్డ       
చణకఖణ్డఖణ్డశర్కరాపనసచూతకపిత్థకదలీఫలపటలీప్రదానసుగన్ధచన్దనాలేపమల్లికాహారపుష్పపరిశోభితకణ్ఠ      
పరమసన్తుష్టబ్రాహ్మణకోటిసమీరితవేదఘోషాయమాణఖణ్డీశ్వరాలయః    కరుణాలయః
సురవరమునివరభూసురవరదాయకత్రిపురసంహారవిశారద
సౌన్దర్యనాయకీసహిత పుష్పవనేశ్వరపుష్యమణ్టపస్థః   ఉభయకావేరీమధ్యప్రదేశానన్దకరమన్దగమనసన్దర్శనాగతబ్రహ్మఋషిదేవఋషియక్షగన్ధర్వకిన్నరకిమ్పురుషసిద్ధసాధ్యోరగభక్తజనసురకోటిభూసురవరకోటిభాసురమునికోటిఘృతస్థానేశనికటకావేరీమధ్యప్రదేశః        
గౌరీశః మరతకమణిఖచిన్తకనకశిబికామకుటకుణ్డలకటకభాసాపహృతసకలతేజోజాతపరిభవాసహమానకోపారుణవర్ణపశ్చిమసాగరపతత్పతఙ్గః  
కోమలాఙ్గః
అర్ధాస్తమనసమయకృతసన్ధ్యావన్దనోపస్థానజపహోమవేదపారాయణబహునిపుణభూసురపరిశ్రమాపనోదనాయ     

ఫాలాక్షానలదగ్ధమదనబాలామ్బికాసహితఘృతస్థానేశ్వరసుఖస్థలాలయస్థః     సమకాలసముద్యత్కోటిసూర్యసమానసహస్రకోటిదీపపఙ్క్తిదీపవృక్షదీపరత్నదీపరథదీపనానావిధవహ్నియన్త్రకోటిదేదీప్యమానమహామార్గప్రదేశమన్దగమనమన్దహాసభరితః      
సకలవాద్యసఙ్గీతసఙ్ఘోషసన్తోషిత   చతుర్వర్ణజనకోటిసంసేవితః
అమ్భోజసమ్భవసురసమ్భ్రమకాఙ్క్షితశాతకుమ్భకుమ్భకుచకుమ్భసమ్భాసితరమ్భాదిసురతరుణికృతరమణీయనాట్యవిరాజితచతుర్వీథీమార్గః 
భక్తసన్దర్శితసన్మార్గః    నిటిలతటలసితసితవిభూతిజటిలఘటతనయముఖమునిపటలపటుతరసురయోగిబృన్దవన్దితదివ్యశ్రీచరణారవిన్దః   
సున్దరసోమాస్కన్దమూర్తిః   ప్రణతార్తిహరవిఖ్యాతకీర్తిః  కరుణామూర్తిః శ్రీసామ్బమూర్తిః
పఞ్చమహాపాతకేభపఞ్చాననపఞ్చనదస్థలాలయాన్తః  ప్రవిష్టః   కర్పూరనీరాజనవిరాజమానకర్పూరగౌరశరీరసన్దర్శనాయాతసకలకోటి
భక్తజనాభీష్టః  సకలదేవవరిష్ఠః  సకలజగదీశః ధర్మసంవర్ధనీశః  మమ హృదన్తరే నిరన్తరం
నివసన్ పాతు మాం పాతు మాం పఞ్చనదీశః ।
ఇతి శ్రీసప్తస్థానచర్ణికా     సమాప్తా ।
This chUrNikA is an eulogy on Shri pa nchApagesha at tiruvaiyyAru on the occasion of

the saptasthAna festival. The names of the sapta-sthAna-s

(seven shrines within a mile from each), the deities and their consorts referred to in the text

are

(౧) తిరువయ్యారు (శ్రీ -పఞ్చనాద) - ప్రనతార్తిహర  - ఢర్మసంవర్ధని  ॥
(౨) తిరుప్పయనమ్(శ్రీ -ప్రయాణ ) -ఆపత్సహాయేశ్వర-బృహదమ్బా ।
(౩) తిరుశోర్రుత్తురై  (శ్రీ -ఓదనేశ్వర) - ఓదనేశ్వర-ఆసద్ర్శనాయకీ  ।
(౪) తిరువేదకుద్(ట్)ఈ(శ్రీ -వేదకుటీ)-వేదపురీశ్వర-మంగళనాయకీ ।
(౫) తిరుక్కన్దియూర్  (శ్రీ -ఖన్దీశ్వర ) -(బ్రహ్మశిరహ్ -) ఖన్దీశ్వర -మంగళామ్బికా ఓర్
మంగళనాయకీ ॥
(౬) తిరుప్పూన్తురుత్తి (శ్రీ -పుష్పవన) -పుష్పవనేశ్వర-సౌన్దరనాయకీ
(౭) తిరునైత్తానం  (శ్రీ -ఘృతస్థాన ) -ఘృతస్థానేశ్వర  -బాలామ్బికా।
(౪౬)

